
  

*Ky sesion i Grupit të Punës për Kapitullin 24 zhvillohet në kuadër të projektit “Ndërtimi i Partneritetit mbi Çështjet Themelore: Fuqizimi i  
OSHC-ve për procesin e anëtarësimit në BE”, me mbështetjen financiare të Bashkimit Evropian – IPA Civil Society Facility 2021, i cili zbatohet  
nga Lëvizja Europiane në Shqipëri dhe në bashkëpunim me Akademinë e Integrimit Europian dhe Negociatave (AIEN), Slovak Foreign Policy  

Association (SFPA) dhe Qendrën për Transparencë dhe Informim të Lirë (CTFI).

KONVENTA KOMBËTARE PËR INTEGRIMIN EUROPIAN

KAPITULLI 24 – DREJTËSI, LIRI, SIGURI
Promovimi i kërkimit shkencor dhe thellimi i kurrikulave universitare mbi pastrimin e parave 

dhe financimin e terrorizmit
23 qershor 2026, ora 10:00 – 11:30 

Gold Orchid, Xheko Imperial Hotel, Tiranë 

Agjencia e Inteligjencës Financiare dhe Lëvizja Europiane në Shqipëri (EMA) kanë kënaqësinë t’ju ftojnë 
në takimin e radhës të Grupit të Punës për Kapitullin 24 – Drejtësi, Liri, Siguri, në kuadër të Konventës 
Kombëtare për Integrimin Europian.

Tryeza për Kapitullin 24 përbën një hapësirë të rëndësishme dialogu dhe konsultimi, duke mundësuar 
përfshirjen e institucioneve publike, akademisë, organizatave të shoqërisë civile, ekspertëve dhe aktorëve të 
tjerë të interesit në procesin e negociatave për anëtarësimin e Shqipërisë në Bashkimin Europian. Qëllimi i  
saj nuk është vetëm informimi mbi zhvillimet e fundit në kuadër të Kapitullit 24, por edhe nxitja e kontributit 
të aktorëve jo-shtetërorë në hartimin e rekomandimeve dhe monitorimin e reformave.

Ky aktivitet fokusohet në rolin e edukimit, kërkimit shkencor dhe ndërgjegjësimit publik në luftën kundër 
pastrimit të parave dhe financimit të terrorizmit me fokus të rinjtë, studentët dhe stafin akademik të fushave 
të drejtësisë, financës, ekonomisë, gazetarisë etj. Në veçanti, diskutimi do të trajtojë përfshirjen e këtyre 
tematikave  në  kurrikulat  universitare,  promovimin  e  kërkimit  akademik  në  këtë  fushë,  si  dhe 
bashkëpunimin ndërmjet institucioneve publike, universiteteve, shoqërisë civile dhe aktorëve të tjerë 
relevantë.

Takimi lidhet ngushtë me zbatimin e Strategjisë së Agjencisë së Inteligjencës Financiare për Edukimin e 
Publikut mbi Rrezikun që Mbart Pastrimi i Parave dhe Financimi i Terrorizmit në Shoqëri 2025–2027, 
duke ofruar një mundësi për të diskutuar mënyra konkrete për forcimin e rolit të akademisë dhe komunitetit 
hulumtues në parandalimin dhe adresimin e këtyre fenomeneve.

Ju ftojmë të konfirmoni pjesëmarrjen tuaj në adresën:  info@em-al.org📧

Presim me kënaqësi pjesëmarrjen dhe kontributin tuaj në këtë aktivitet!

09:45 - 10:00 Regjistrimi i pjesëmarrësve 

10:00 - 10:15 Fjala Përshëndetëse 

Z. Ervin Koçi, Drejtori i Përgjithshëm i Agjencisë së Inteligjencës Financiare

Z. Gledis Gjipali, Drejtor Ekzekutiv i Lëvizjes Europiane në Shqipëri 

10:15 - 10:40 Pastrimi i Parave dhe Financimi i Terrorizmit: Përtej ndërgjegjësimit dhe informimit 

- Strategjia për edukimin e publikut mbi rrezikun që mbart pastrimi i parave dhe financimi i terrorizimit 
– Objektivat dhe përfshirja e aktorëve jo-shtetërorë në realizimin e këtyre objektivave  
- Nxitja e Edukimit dhe Kërkimit Akademik për Luftën kundër Pastrimit të Parave dhe Financimit të 
Terrorizmit – përfshirja në kurrikula dhe hulumtim shkencor

Sabiela Seitaj, Përgjegjëse e Sektorit të Koordinimit Institucional, Agjencia e Inteligjencës 
Financiare

10:40 - 11:00 Më shumë se thjesht informim: Përfshirja e akademisë dhe shoqërisë civile në 
hulumtim, monitorim dhe kontribut të drejtpërdrejtë 

- Bashkëpunimi ndërmjet  akademisë dhe institucioneve publike në hulumtim të thelluar dhe analiza të 
bazuara në të dhëna, dhe në ofrimin e rekomandimeve për përmirësim
- Roli i akademisë dhe shoqërisë civile në monitorimin dhe vlerësimin e zbatimit të politikave kundër 
pastrimit të parave dhe financimit të terrorizmit
-Rritja e ndërgjegjësimit publik përmes fushatave, trajnimeve dhe aktiviteteve edukative në nivel 
komunitar dhe universitar  

Z. Skerdian Kurti, Lektor, Fakulteti i Drejtësisë

11:00-11:30 Diskutim ndërveprues me pjesëmarrësit 

11:30 Mbyllja e aktivitetit dhe drekë kokteil


